
Inngangur 
„Allir tilheyra fjölskyldum á einn eða annan hátt“ gæti verið yfirskrift þeirrar vinnu sem fór af 

stað þegar bæjarstjórn Sveitarfélagsins Garðs tók ákvörðun um að móta fjölskyldustefnu 

fyrir sveitarfélagið.  

Þingsályktun um opinbera fjölskyldustefnu var samþykkt á Alþingi þann 13. maí 1997. Þar 

kemur fram að fjölskyldustefna sveitarfélagsins er stjórntæki til að ná þeim markmiðum sem 

sveitarfélagið setur sér á þeim tíma sem tilgreindur er og með þeim aðferðum sem stefnan 

kveður á um. 

Tilnefnt var í nefnd til að vinna að mótun fjölskyldustefnu en í henni sitja Erna M. 

Sveinbjarnardóttir, starfsmaður á bæjarskrifstofu, Jónína Holm, kennari og Hildur 

Hauksdóttir, kennari. Fyrsti fundur nefndarinnar var haldinn 24. september 2009 og á 

honum voru gerð drög að áætlun um störf nefndarinnar og fyrirkomulag vinnu. Í 

leiðbeiningum um gerð fjölskyldustefnu frá Félags- og tryggingamálaráðuneytinu kemur 

fram að mikilvægt sé að sátt ríki um vinnubrögð við gerð stefnunnar, stefnuna sjálfa og 

áhugi sé á að fylgja henni eftir. Lykilatriði er að virkja sem flesta og vinna forsendum og 

hugmyndum frjóan jarðveg. 

Í ljósi þessa voru kallaðir á fund lykilmenn og stjórnendur frá stofnunum bæjarfélagsins til 

kynningar- og hugflæðifundar þann 29. október og þann 12. nóvember var haldinn 

íbúafundur þar sem bæjarbúum gafst kostur á að leggja sitt af mörkum. Íbúafundurinn hófst 

með fróðlegu erindi Sigrúnar Júlíusdóttur, prófessors við HÍ en síðan var aldursflokkað 

hópastarf, 0-14 ára, 15-20 ára, 21-40 ára, 41-60 ára og 60+. Í febrúar var síðan lögð könnun 

fyrir bæjarbúa þar sem kannað var viðhorf fólks til allra helstu þátta í starfsemi bæjarins sem 

viðkoma velferð fjölskyldunnar. 

Mótun fjölskyldustefnu, meginforsendur 
Fjölskyldur eru grunneiningar samfélagsins, því er mikilvægt að sveitarfélögin haldi vörð um 

fjölskylduna og að henni séu sköpuð þroskavænleg skilyrði. Efla þarf fjölskyldur í 

nútímaþjóðfélagi og gæta þess að fjölskyldustefnan sé í takt við þróun samfélagsins hverju 

sinni. Skilgreining fjölskylduráðs félags- og tryggingamálaráðuneytisins á fjölskyldu er; 

„fjölskyldan er hópur einstaklinga sem á sameiginlegt heimili þar sem einstaklingarnir deila 

tómstundum, hvíld, tilfinningum, efnahag, ábyrgð og verkefnum. Meðlimir eru oftast tvær 

fullorðnar manneskjur eða einstaklingur ásamt barni eða börnum. Þau eru skuldbundin hvert 

öðru í siðferðilegri og gagnkvæmri hollustu“. 

Sveitarfélagið Garður leggur áherslu á; 

 Að skapa fjölskylduvæn skilyrði fyrir íbúa með aðgerðum í þeim málaflokkum sem 

tengjast velferð fjölskyldunnar. 

 Að fjölskyldur njóti jafnræðis án tillits til fjölskyldugerðar og að íbúum 

sveitarfélagsins sé ekki mismunað á grundvelli kynferðis, trúarbragða, skoðana, 

þjóðernisuppruna, litarháttar, efnahags, ætternis eða stöðu að öðru leyti.  

 Að börn og unglingar fái tækifæri til að vaxa og þroskast við sem bestar aðstæður 

óháð fjölskyldugerð. 

Kjarni fjölskyldustefnu og leiðarljós 
Verðmæti samfélagslegra gilda er kjarni fjölskyldustefnu Sveitarfélagsins Garðs og leiðarljós. 

Íbúar, félagasamtök, fyrirtæki og stofnanir standi saman að því að efla og standa vörð um 

fjölskylduvænt samfélag þar sem bæjarfélagið skapar skilyrðin og styður svo íbúar geti axlað 

fjölskylduábyrgð sína.  

Þeir sem mynda samfélagið Sveitarfélagið Garð bera sameiginlega ábyrgð á andlegri og 

líkamlegri líðan einstaklinga á öllum aldri. Saman stuðla íbúar að velferð allra með því að 

leggja rækt við samveru, þátttöku og öryggi. Fjölskylduvænt samfélag er samstarfsverkefni, 

standa þarf vörð þau verðmæti sem felast í fólki sem lætur sig samfélagið varða. 

 

Árangursmat 
Gátlisti vegna fjölskyldustefnu 

Skipulega verði fylgst með árangri og framvindu fjölskyldustefnunnar, unninn verði gátlisti 

sem nýtist stofnunum, deildum og sviðum bæjarfélagsins sem og þeim lykilaðilum sem 

ganga til samstarfs við sveitarfélagið til að meta framvindu hennar og efndir. Gátlistinn er 

notaður af forstöðumönnum og öðrum þeim sem hafa það hlutverk að fylgja eftir 

framkvæmd fjölskyldustefnunnar. 
Ábyrgð: Bæjarstjóri. 
Áfangar: Gerð gátlista lokið fyrir 1. janúar 2011. 
Gátlistinn verði kominn í notkun í mars 2011. 

Framkvæmd fjölskyldustefnu og samþætting við aðra málaflokka 
Hluti af fjölskyldustefnu Sveitarfélagsins Garðs eru stefnur og áætlanir sem sveitarfélagið 

hefur sett í ýmsum málaflokkum og eiga það allar sameiginlegt að varða fjölskylduna með 

einum eða öðrum hætti. Þetta eru 

 Skólastefna 
 Starfsmannastefna 

Forvarnarstefna 
Stefna í málefnum innflytjenda 

Þátttaka Samvera Ábyrgð Öryggi

Jafnréttisáætlun  
Umhverfisstefna 
Stefna í safna- og menningarmálum 
Öryggisstefna  
Stefna í skipulagsmálum 

 
Fjölskyldustefnunni er ætlað að spegla þessar áætlanir og stefnur og kveða enn ítarlegar að 
þeim þáttum sem varða fjölskylduna en koma ekki fram þar. Í hverjum málaflokki eru 
tilgreind verkefni, hver ber ábyrgð á þeim og hvaða tími er ætlaður til þess. 

Þjónusta og upplýsingar 
Almennt 
Þjónusta sveitarfélagsins verði til fyrirmyndar og taki mið af þörfum íbúanna. Sveitarfélagið 
og stofnanir þess eru stærsta þjónustufyrirtækið í sveitarfélaginu og skal þjónustuviðmót 
vera í samræmi við það. Þjónusta og framkvæmdir á vegum sveitarfélagsins skulu vel 
kynntar og allar upplýsingar þar að lútandi aðgengilegar. Lögð verði áhersla á góða 
upplýsingamiðlun og kynningu til þeirra sem vilja flytjast í sveitarfélagið. 
 
Verkefni 

 Allar helstu upplýsingar um þjónustu sveitarfélagsins verði aðgengilegar á heimasíðu 
þess. Þeir sem óska eftir því geta fengið þessar upplýsingar sendar útprentaðar frá 
skrifstofu sveitarfélagsins. 
Ábyrgð: Starfsmenn bæjarskrifstofu. 
Tími: Upplýsingar uppfærðar eins og við á. 

Þátttaka og samskipti 
Börn, unglingar og lýðræði 
Samkvæmt barnasáttmála Sameinuðu þjóðanna eiga börn og unglingar rétt á að hlustað sé á 
sjónarmið þeirra. Við stefnumótun sveitarfélagsins í málefnum barna og unglinga verði lögð 
áhersla á að leita eftir sjónarmiðum þeirra. 
 
Verkefni 

 Kosið verði þriggja manna unglingaráð er byggi á grunni nemendafélaga 
framhaldsskóla. Ráðið taki til umfjöllunar þau málefni á vegum sveitarfélagsins sem 
varða börn og unglinga. 

 Sérstaklega verði hugað að félagsstarfi unglinga 16-18 ára. 
Ábyrgð: Íþrótta-, tómstunda- og æskulýðsnefnd. 

Tími: Haldnir verði árlegir samráðsfundir með unglingum, fyrst haustið 2010. 

 
Kynslóðabrýr 
Góð samskipti og tengsl milli kynslóða eru mikilvægir þættir í almennum forvörnum og 
stuðla að mannvænna samfélagi þar sem virðing og skilningur ríkir á milli kynslóða. 
 
Verkefni 

 Reglulegar, gagnkvæmar heimsóknir milli skóla og eldri borgara, hugmyndir úr þeim 
má nýta til samvinnuverkefna kynslóðanna. 

Ábyrgð: Skólastjórnendur. 
Tími: Skipulagðar heimsóknir frá hausti 2010. Reynsla af verkefninu metin fyrir árslok 2011. 

 
Íbúalýðræði 
Til að samfélagið standist þær kröfur sem gerðar eru til búsetu og þjónustu er mikilvægt að 
styrkja tengsl íbúanna við stjórnsýslu sveitarfélagsins og tryggja gagnkvæm samskipti og 
upplýsingar. 
 
Verkefni 

 Íbúaþing verði haldin um mikilvægar framkvæmdir og stefnumótandi ákvarðanir á 
vegum sveitarfélagsins. Ákvarðanir um einstök íbúaþing skulu teknar af bæjarstjórn 
að fengnum tillögum þar um. 
Ábyrgð: Bæjarstjórn. 

 Heimasíða Sveitarfélagsins Garðs www.svgardur.is verði vettvangur gagnkvæmra 
samskipta íbúanna við stjórnvöld jafnframt því að vera öflugur upplýsingamiðill um 
starfsemi sveitarfélagsins. Öll helstu eyðublöð og umsóknir vegna þjónustu á vegum 
sveitarfélagsins séu aðgengileg á heimasíðunni 
Ábyrgð: Bæjarstjóri/starfsmenn bæjarskrifstofu. 
Tími: Fyrir 1. Janúar 2011. 

 

Fjölmenning 
Hluti íbúa Sveitarfélagsins Garðs eru af erlendum uppruna. Nauðsynlegt er að þessum hópi, 
ekki síst börnum og aðstandendum þeirra, sé auðvelduð aðlögun að íslensku samfélagi og 
virðing borin fyrir bakgrunni þeirra eins og kveðið er á um í stefnu sveitarfélagins í málefnum 
innflytjenda. 
 
Verkefni 

 Metið verði hvernig enn betur má koma til móts við þarfir íbúa sveitarfélagsins af 
erlendum uppruna. 
Ábyrgð: Jafnréttisnefnd. 
Tími: Árslok 2010. 

 Stofnuð verði 3-5 manna nefnd úr hópi íbúa af erlendum uppruna sem væri 
ráðgefandi varðandi málefni innflytjenda og hvernig bæta má þjónustu og tengsl við 
þá. 
Ábyrgð: Bæjarstjóri. 
Tími: 1. september 2010. 

 

Starfsmenn sem fyrirmyndir 
Starfsmenn Sveitarfélagsins Garðs sem koma að málefnum barna og unglinga séu góðar 
fyrirmyndir og líti á sig sem slíkar. Sama krafa sé gerð til þeirra sem hljóta styrki frá 
sveitarfélaginu til starfsemi sinnar einkum þjálfara og leiðtoga í íþrótta-, félags- og 
menningarstarfsemi. 
 
Verkefni 

 Starfslýsingar fyrir starfsmenn sveitarfélagsins taki mið af framangreindu og kröfur 
þar að lútandi komi fram í þeim. 
Ábyrgð: Yfirmenn viðkomandi stofnana 
Tími: árslok 2010  

http://www.svgardur.is/

 Ráðningar og starfsmannasamtöl. Framangreindar kröfur verði ræddar við 
starfsmenn og það tryggt að þeir lýsi sig reiðubúna að vinna samkvæmt þeim. 
Útbúnir verði gátlistar vegna ráðningaviðtala og starfsmannaviðtala. 
Ábyrgð: Forstöðumenn 
Tími: Verði tilbúnir við árslok 2010  

 Settar verði leiðbeinandi reglur fyrir starfsmenn og reglur um meðferð mála er upp 
kunna að koma. 
Ábyrgð:Forstöðumenn 
Tími: fyrir árslok 2010 

Fræðsla og ráðgjöf vegna fjölskyldu- og uppeldismála 
Sveitarfélagið stuðli að því að foreldrum og uppalendum standi til boða skipulögð og 
markviss uppeldisfræðsla. Með því er stuðlað að ábyrgu samfélagi sem ber virðingu fyrir 
einstaklingum og fjölskyldum. 
 
Verkefni 

 Sveitarfélagið Garður,  í samvinnu við viðeigandi stofnanir á Suðurnesjum, stuðli að 
því að boðið verði upp á fræðslu um uppeldi, aga og hegðun barna. 
Ábyrgð: Skólanefnd, skólastjórar. 

 Sveitarfélagið Garður stuðli að því að fræðsla um stofnun heimilis, 
foreldrahlutverkið, ráðgjöf í húsnæðismálum og fjármálum verði hluti af kennslu í 
lífsleikni í Fjölbrautarskóla Suðurnesja. 
Ábyrgð: Bæjarstjórn 

 Foreldraráðgjöf og fræðsla fyrir foreldra sem reynist foreldrahlutverkið erfitt af 
einhverjum ástæðum er nú þegar til staðar hjá Heilbrigðisstofnun, Félagsþjónustunni 
og Fræðsluskrifstofu. Nauðsynlegt er að viðhalda þessari þjónustu og efla hana 
jafnframt því að þjónustan er kynnt. 
Ábyrgð: Félagsmálafulltrúi.  
Tími: Frá hausti 2010 verði markviss kynning á þjónustunni. 

 Ráðgjöf vegna sambúðarvanda. Viðhalda og efla þá ráðgjöf sem er til staðar s.s. 
áfallateymið jafnframt aukinni kynningu á þjónustunni. 
Ábyrgð: Félagsþjónustan. 
Tími: Endurmat á stöðunni haustið 2010. 

Heilsa 
Íbúar Sveitarfélagsins Garðs njóta góðra skilyrða til að efla heilbrigði sitt með hreyfingu og 
útivist. 
 
Verkefni 

 Að ímynd Sveitarfélagsins Garðs sem íþrótta- og heilsubær verði styrkt. Aukin áhersla 
á almenna hreyfingu meðal bæjarbúa. Hvatt verði til stofnunar áhugahóps sem stuðli 
að aukinni hreyfingu bæjarbúa og styðji við einstaka viðburði sem komið yrði á eins 
og göngur eða hlaup. 
Ábyrgð: Íþrótta-, tómstunda- og æskulýðsnefnd. 
Tími: Fyrir júlí 2010. 

Vímuvarnir 
Til þess að árangur náist í forvörnum verða allir sem koma að uppeldi og mótun barna og 
unglinga að sameina krafta sína og stuðla að heilbrigðum lifnaðarháttum. Jafnframt er 
nauðsynlegt að stuðla að jákvæðri lífssýn allra aldurshópa og vinna gegn sjálfseyðandi 
hegðun. Rannsóknir sýna sterka fylgni milli góðra tengsla barna og unglinga við foreldra og 
þess að þau haldi sig frá neyslu vímuefna. Því ber að vinna að auknum og betri samvistum 
þeirra með markvissum hætti. 
 
Verkefni 

 Forvarnarstarf sé markvisst hluti af öllu starfi á vegum sveitarfélagsins með börnum 
og unglingum. 

 Foreldrar séu styrktir í uppeldishlutverkinu 

 Haldið verði áfram reglubundnum rannsóknum er lúta að vímuefnaneyslu og 
niðurstöður þeirra kynntar. 

 Stuðlað verði að vandaðri vímuefnafræðslu á öllum skólastigum. 

 Forvarnarstefna Garðs verði uppfærð reglulega, kynnt og gerð aðgengileg á 
heimasíðu bæjarins. 
Ábyrgð: Félagsþjónustan/sameiginlegt forvarnarteymi. 
Tími: Mat á árangri fari fram vorið 2011. 

Félags- og stoðþjónusta 
Félagsþjónustan vinni að því að efla fjölskyldur til sjálfshjálpar og sjálfsábyrgðar. Áhersla 
verði lögð á jákvætt stuðningshlutverk og þjónustan kynnt með skilvirkum hætti til þess að 
efla öryggisnet samfélagsins. 
 
Heimaþjónusta, heimahjúkrun 
Starfsemi heimaþjónustu og heimahjúkrunar verði samþætt eins og kostur er og áhersla 
lögð á að veita þjónustuna þannig að hún taki mið af mismunandi þörfum einstaklinga og 
fjölskyldna. 
 
Verkefni 

 Starfsmenn sem sinna heimaþjónustu fái námskeið og leiðsögn í samskiptum, 
umönnun, ræstingum og öðrum verkefnum sem þeir sinna. 
Ábyrgð: Félagsþjónusta sveitarfélagsins í samvinnu við Heilbrigðisstofnun Suðurnesja. 
Tími: Er til staðar, efla. 

 Samstarfsteymi heilbrigðisstofnunar og félagsþjónustu skipuleggi þjónustu við þá 
einstaklinga sem njóta bæði heimahjúkrunar og heimaþjónustu. 
Ábyrgð: Félagsþjónusta sveitarfélagsins í samvinnu við Heilbrigðisstofnun Suðurnesja. 
Tími: Er til staðar, verði haldið áfram. 

 
Fólk með fötlun, sérhæfð þjónusta 
Einstaklingum með fötlun, einstaklingum með víðtækar sérþarfir og fjölskyldum þeirra verði 
tryggð þjónusta við hæfi og greiður aðgangur, á einum stað, að upplýsingum um úrræði sem 
í boði eru ásamt upplýsingum um réttindi til þjónustu, trygginga og bóta. 
 
Verkefni 

 Samstarfsteymi Heilbrigðisstofnunar og Félagsþjónustu er tryggi virkt og öruggt 
upplýsingaflæði milli heilbrigðis- og félagslega kerfisins. Samstarfsteymið vinni að 
samhæfingu þjónustu við fjölskyldur. 
Ábyrgða: Félagsþjónusta sveitarfélagsins í samvinnu við Heilbrigðisstofnun Suðurnesja. 
Tími: Er til staðar, verði haldið áfram. 

 Safnað verði saman á einn stað upplýsingum fyrir fjölskyldur og einstaklinga sem búa 
við fötlun um rétt þeirra til þjónustu og stuðnings. Þeim upplýsingum verði komið á 
framfæri við hlutaðeigandi. 
Ábyrgða: Félagsþjónusta sveitarfélagsins. 
Tími: Frá jan.  2011. 

 
Innihaldsríkt ævikvöld 
Aldraðir hafa mikla reynslu til að miðla. Þeir sem þess óska eigi kost á að vera sem lengst á 
eigin heimili í því umhverfi sem þeir hafa búið sér. Mikilvægt er að styðja fjölskyldur sem það 
kjósa til að hlúa að eldri kynslóðum innan fjölskyldunnar. Þeir aldraðir sem kjósa að flytja á 
dvalar- eða hjúkrunarheimili eða verða að gera það heilsu sinnar vegna fái sem mestu ráðið 
um umhverfi sitt og aðbúnað jafnframt því að halda sem mestu sjálfstæði. 
 
Verkefni 

 Gefa fjölskyldumeðlimum, sem kjósa að sinna öldruðum í fjölskyldu sinni, kost á   
fræðslu og stuðningi. 
Ábyrgð: Félagsþjónusta bæjarins í samvinnu við Heilbrigðisstofnun Suðurnesja. 

 Upplýsingar um réttindi, þjónustu og stuðning við eldri borgara verði ávallt 
aðgengilegar á einum stað. Upplýsingar séu uppfærðar reglulega og íbúum kynnt 
hvar megi nálgast þær. 
Ábyrgð: Félagsþjónusta sveitarfélagsins. 
Tími: Frá ágúst 2010.  

  
Áfallahjálp 
Mikilvægt er að styrkja fjölskyldur sem verða fyrir áföllum, bregðast fljótt við og veita 
stuðning. Áfallahjálp þarf að vera vel kynnt til að styrkja öryggisnetið í samfélaginu. 
 
Verkefni 

 Áfallateymi með þátttöku félags- og skólaþjónustu, kirkju, heilbrigðisstofnunar og 
lögreglu verði eflt og viðhaldið. Áfallateymið sinni áfallahjálp og eftirfylgni. 
Ábyrgð: Félagsþjónustan í samstarfi við aðrar stofnanir í teyminu. 

Samþætting fjölskyldu- og atvinnulífs 
Stefna Sveitarfélagsins Garðs sem vinnuveitandi er að styðja fjölskylduna og leggja áherslu á 
að sá tími sem vinnan krefur komi ekki um of niður á þeim tíma sem fjölskyldan hefur til 
samvista (sbr. starfsmannastefnu). Virða ber rétt beggja foreldra til samvista við börn sín. 
 
Verkefni: 

 Sveitarfélagið Garður er fjölskylduvænn vinnustaður með því að skapa starfsmönnum 
aðstæður til að samræma kröfur starfs- og fjölskylduábyrgðar eins og kostur er. 
Starfsmönnum sé gert mögulegt að minnka starfshlutfall tímabundið til þess að sinna 
fjölskyldum t.d. til að sinna þörfum barna eða sjúkra á heimilum. Starfsmenn eigi 
kost á sveigjanlegum vinnutíma eftir því sem starfsemi einstakra stofnana leyfir. 

Ábyrgð: Bæjarstjóri/bæjarstjórn. 

 Sveitarfélagið Garður leiti leiða til að fundartími nefnda, ráða og bæjarstjórnar falli 
sem best að þörfum fjölskyldulífs. 
Ábyrgð: Bæjarstjóri/bæjarstjórn. 

Jafnrétti 
Stuðla skal að jafnri stöðu beggja kynja í Sveitarfélaginu Garði sbr. jafnréttisáætlun 
sveitarfélagsins. Það er markmið að bæði karlar og konur nýti sér það lagalega jafnrétti sem 
er til staðar í atvinnulífinu, innan fjölskyldunnar, í félagslífi og til menntunar.  
Við undirbúning ákvarðanna sem áhrif geta haft á starfsmenn sveitarfélagsins og almenna 
bæjarbúa, verður leitast við að taka mið af þörfum og viðhorfum beggja kynja og greina 
afleiðingar þeirra með tilliti til jafnréttis. 
 
Verkefni 

 Til að stuðla að jöfnum áhrifum kvenna og karla við ákvarðanatöku og stefnumótun í 
samfélaginu skal lögð áhersla á sem jafnastan hlut kynjanna í nefndum og ráðum á 
vegum sveitarfélagsins. 
Ábyrgð: Bæjarstjórn, ráð og nefndir. 
Tími: Frá upphafi næsta kjörtímabils. 

 Ákvæði um rétt og stöðu kynjanna sé virkur hluti starfsmennastefnu sveitarfélagsins. 
Ábyrgð: Bæjarstjóri 

 Veita skal markvissa fræðslu um jafnréttismál í skólum sveitarfélagsins. 
Ábyrgð: Skólanefnd, skólastjórar 
Tími: Frá hausti 2010 verði áætlun um jafnréttismál hluti af skólanámskrá beggja skóla sveitarfélagsins. 

 Lög nr. 10/2008 um jafna stöðu og jafnan rétt kvenna og karla verði höfð til 
hliðsjónar við allar ákvarðanir sem áhrif geta haft á stöðu einstaklinga í 
sveitarfélaginu. 
Ábyrgð: Bæjarstjórn 

Tómstundir og menning 
Möguleikar íbúa Sveitarfélagsins Garðs til að njóta tómstundastarfs og menningarlífs við 
hæfi eiga að vera til fyrirmyndar. Kappkosta skal að skipuleggja frístundastarf þannig að 
ástundun þess gangi ekki á möguleika fjölskyldna til samvista.  
 
Verkefni 

 Standa skal vörð um það menningarstarf sem þegar er í samfélaginu. Hvetja 
sérstaklega til verkefna þar sem kynslóðabilið er brúað með þátttöku allra 
aldurshópa.  
Ábyrgð: Ferða-, safna- og menningarnefnd. 
Tími: Fyrir árslok 2010. 

 Stuðlað verði að samfelldu frístundastarfi að loknum skóladegi og verði skipulagt og 
eflt í samvinnu við félagasamtök með virkri þátttöku nemenda og með samfelldan 
vinnudag að markmiði. 
Ábyrgð: Íþrótta-, tómstunda- og æskulýðsnefnd. 
Tími: Ágúst 2010. 

 Verðlagningu frístundastarfs verði hagað þannig að hún hvetji til þátttöku allra 
fjölskyldumeðlima. 
Ábyrgð: Bæjarstjórn. 
Tími: Endurskoðað árlega. 

 Skoðað verði að taka upp rafrænt frístundakort sem veitir aðgang að ýmiskonar 
frístundastarfi fyrir alla fjölskylduna og dragi úr kostnaði. 
Ábyrgð: Íþrótta-, tómstunda- og æskulýðsnefnd. 
Tími: Haust 2011 

 Framboð af námskeiðum t.d. leikjanámskeiðum og sundnámskeiðum barna á sumrin 
verði samræmd til að koma í veg fyrir árekstra og lengja þann tíma á sumrin sem 
frístundastarf er í boði. 
Ábyrgð: Bæjarstjóri. 
Tími: Frá vori 2010. 

Skólar og menntamál 
Markmið Sveitarfélagsins Garðs er að búa sem best að skólastofnunum sveitarfélagsins, 
nemendum þeirra og starfsmönnum. Skólarnir hafi mannvirðingu og barnavernd að 
leiðarljósi og leggi kapp á jákvætt samstarf við foreldra.  
Fjölbreyttir möguleikar til framhalds-, sí- og endurmenntunar eru mikilvægir til að styrkja 
búsetuskilyrði í sveitarfélaginu jafnframt því sem þeir gefa einstaklingum tækifæri til að efla 
sig sem virka þegna samfélagsins. 

 
Leik-, grunn- og tónlistarskóli 
Mikilvægur grunnur að velferð einstaklingsins er lagður á fyrstu árum skólagöngu í leikskóla 
og á yngsta stigi grunnskóla. Leikskólaárin og fyrstu árin í grunnskóla eru mikilvægasta 
næmiskeið barna vegna alhliða þroska. Líkamleg vellíðan og öruggt umhverfi eru 
frumskilyrði fyrir því að nám og þroski verði eðlileg og jákvæð. Skólarnir setji heilsueflingu í 
forgrunn í starfi sínu, hollt mataræði og hreyfing verði lykilþættir í skólastarfinu. Starf 
leikskólans miðist að því að hvetja til útivistar, hreyfingar og holls mataræðis. Aukin áhersla 
verði á að hvetja börn og unglinga til að hreyfa sig. Tryggja þarf framboð og aðgengi að hollri 
hreyfingu frá unga aldri. 
 
Verkefni 

 Samræma íþróttakennslu yngstu árganganna og æfingar hjá íþróttafélögum. Tryggja 
að börn fái tækifæri til að kynnast fjölbreyttum íþróttum. 
Ábyrgð: Íþrótta-, tómstunda- og æskulýðsnefnd, skólastjórar leik- og grunnskóla. 
Tími:  Frá hausti 2010. 

 Markviss áætlun um hreyfiþjálfun og eftirlit með hreyfiþroska leikskólabarna verði 
haldið áfram og unnið út frá markmiðum snemmtækrar íhlutunar vegna þeirra barna 
sem sýna frávik. 
Ábyrgð: Leikskólinn í samstarfi við viðeigandi stofnanir. 
Tími: Er gert, starfið endurskoðað eftir þörfum 

 Standa vörð um samstarf leik-, grunn og tónlistarskóla. Tryggja verður örugga miðlun 
upplýsinga milli skólastiga. 
Ábyrgð: Skólanefnd og skólastjórnendur 
Tími: Er gert, starfið elft. 

 Starfsdagar, vetrarfrí og önnur frí í skólum innan sveitarfélagsins verði samræmd eins 
og kostur er. 
Ábyrgð: Skólastjórar 
Tími: Er gert nú þegar, viðhaldið 

 Skólalóðir verði örugg og aðlaðandi leik- og útivistarsvæði þar sem börn fái notið 
hreyfingar og útivistar bæði á skólatíma og utan hans. 
Ábyrgð: Bæjarstjórn. 

Tími: Er gert, viðhaldið og bætt. 

 Þjónusta leik- og grunnskóla verði aðgengileg öllum, óháð líkamlegri færni. 
Ábyrgð: Skólanefnd, skólastjórar. 
Tími: Er þannig, viðhaldið. 

 Áfram verði stuðlað að jákvæðu og öruggu skólaumhverfi þar sem einelti og ofbeldi 
er ekki liðið. Sett verði viðmið um fjölda foreldra og barna sem eru ánægð með 
skólann sinn. Markmið mæld með reglubundnum hætti. 
Ábyrgð: Skólanefnd, skólastjórar. 
Tími: Viðhaldið því sem er gert, viðmið sett frá hausti 2010. 

 

Framhalds-, endur- og símenntun 
Mikilvægt er að unglingum standi til boða framhaldsnám nærri heimabyggð. Standa þarf 
vörð um Fjölbrautarskóla Suðurnesja og stuðla að því að hann eflist enn frekar. Standa þarf 
vörð um þá endur- og símenntun sem er í boði á Suðurnesjum. 
 
Verkefni 

 Sveitarfélagið leitist við að styðja við starfsemi Fjölbrautaskóla Suðurnesja á hvern 
þann hátt sem er til þess fallinn að efla starfsemi skólans. 
Ábyrgð: Bæjarstjórn. 
Tími: Er virkt, verði fylgt eftir. 

 Sveitarfélagið auðveldi íbúum búsetu í sveitarfélaginu samhliða námi með því að 
greiða götu námsmanna eftir mætti. 
Ábyrgð: Bæjarstjórn. 

 Skapað verði gott aðgengi að fjarnámi, stuðlað að eflingu MSS og annarra aðila sem 
sinna endur- og símenntun. 
Ábyrgð: Bæjarstjórn. 

 
Vinnuskóli 
Mikilvægt er að unglingum bjóðist vinna við hæfi, jákvæð reynsla af sumarvinnu eflir 
sjálfstraust og sjálfsmynd unglinganna og hvetur þau til ábyrgðar í samfélaginu. Treysta þarf 
jákvæða ímynd vinnuskóla með verðugu verkefnavali og styrkri verkstjórn. 
 
Verkefni 

 Við ráðningu flokksstjóra verði lögð áhersla á að leita jákvæðra fyrirmynda sem 
hvetja til ábyrgðar og samviskusemi. Flokksstjórar sæki námskeið þar sem farið verði 
yfir mikilvægi jákvæðrar leiðsagnar og uppeldis. 
Ábyrgð: Bæjarstjóri og skólastjóri vinnuskólans. 
Tími: Árlega, við ráðningu. 

 Verkefnaval verði skipulagt með góðum fyrirvara og tryggt að verk séu sýnileg til að 
auka virðingu fyrir mikilvægu framlagi vinnuskólans í samfélaginu. 
Ábyrgð: Skólastjóri vinnuskólans. 

Umhverfi, öryggi, aðgengi 
Umhverfi Sveitarfélagsins Garðs verði fjölbreytt, öruggt og aðlaðandi, frágangur og hönnun 
mannvirkja og umhverfis miði að því að hvetja til útivistar, góðrar umgengni og virðingar 
fyrir umhverfinu. Lögð verði áhersla á að varðveita þær menningarsögulegu minjar sem er 
að finna í umhverfi og mannvirkjum og vekja athygli á þeim. Lögð verði áhersla á aðgengi 
fyrir alla við framkvæmdir á vegum bæjarins jafnt við frágang opinna svæða og nýbyggingar 
eða endurnýjun húsa. 

Útivist, opin svæði 
Áhersla verði lögð á gott aðgengi að útivistarsvæðum bæjarins og íbúar hvattir til útivistar. 
 
Verkefni 

 Kort af bænum með merktum göngu-, reið- og hjólreiðarstígum þar sem sérstaklega 
er vakin athygli á opnum svæðum til útivistar og leikvöllum. 
Ábyrgð: Skipulags- og byggingarnefnd. 
Tími: Tillaga fyrir vorið 2011. 

 Gangstétta- og stígakerfi sveitarfélagsins sé heildstætt og samfellt eftir því sem 
aðstæður leyfa. 
Ábyrgð: Skiplags og byggingarnefnd. 
Tími: Haustið 2010 liggi fyrir heilstæð tillaga um göngustígakerfi í tengslum við aðalskipulag. 

 Komið verði upp fleiri upplýsingaskiltum þar sem bent er á útivistarsvæði og 
leiðbeint um umgengni við þau og leiðbeinandi upplýsingum um umgengni á 
viðkvæmum svæðum. 
Ábyrgð: Skipulags- og byggingarnefnd. 
Tími: fyrir sumarið 2011. 

 

Íþróttamannvirki/leikvellir 
Örugg leiksvæði fyrir yngstu aldurshópana séu til staðar í öllum íbúðarhverfum og gott 
aðgengi að fjölbreyttum svæðum til íþróttaiðkunar. 

 Áætlun verði gerð um uppbyggingu og viðhald íþróttamannvirkja/leikvalla sem taki 
sérstaklega mið af þörfum fjölskyldunnar. 
Ábyrgð: Skipulags- og byggingarnefnd. 
Tími: Vor 2010. 

 Reglulegt eftirlit verði með leikvöllum með tillit til öryggis og aðgengis að leiktækjum. 
Ábyrgð: Skipulags- og byggingarnefnd. 
Tími: Er virkt. 

 
Aðgengi 
Aðgengi allra að helstu þjónustustofnunum sveitarfélagsins eru sjálfsögð mannréttindi. 
Tryggt verði að gangstéttir séu aðgengilegar hreyfihömluðum og fólki með barnavagna eða 
kerrur, sama gildi um stígakerfi og útivistarsvæði eftir því sem við verður komið. 

 Ávallt starfi virk ferlinefnd sem hafi eftirlit með aðgengismálum í sveitarfélaginu og 
veiti umsögn og ráðgjöf varðandi framkvæmdir á vegum sveitarfélagsins. 
Ábyrgð: Skipulags- og byggingarnefnd. 

 

Öryggismál 
Öruggt umhverfi er skilyrði fyrir vellíðan íbúanna, leggja þarf áherslu á að fækka slysagildrum 
og auka umferðaröryggi. Snjómokstur og hálkueyðing eru mikilvægir þættir í 
umferðaröryggi. 
 
Verkefni 

 Markvisst verði unnið að því að auka umferðaöryggi með því að draga úr hraðaakstri, 
tryggja öruggar og greiðfærar gönguleiðir og næga lýsingu. Sérstaklega þarf að huga 
að gönguleiðum og lýsingu við leik- og grunnskóla. 
Ábyrgð: Skipulags- og byggingarnefnd. 

 Áætlun um snjómokstur taki mið af því að opna leiðir að grundvallar 
þjónustustofnunum svo sem skólum og bílastæði við þá séu hreinsuð til að tryggja 
aðgengi og öryggi barnanna. 
Ábyrgð: Forstöðumaður áhaldahúss. 
Tími: Er virkt. 

 Markvisst verði fækkað slysagildrum í sveitarfélaginu. Gera þarf úttekt á stöðu mála 
og aðgerðaráætlun í framhaldi af því. 
Ábyrgð: Skipulags- og byggingarnefnd. 

Tími: Unnið verði markvisst að málinu. 

 Tryggja þarf stöðu hverfislögregluþjóns í sveitarfélaginu. 
Ábyrgð: Bæjarstjóri í samvinnu við Lögregluna á Suðurnesjum. 
Tími: Er virkt. 

 Góðar samgöngur við nágrannasveitarfélögin eru stórt öryggisatriði svo unglingar séu 
ekki að ferðast á milli með ókunnugum. 
Ábyrgð: Bæjarstóri í samstarfi við önnur sveitarfélög. 
Tími: Er virkt. 

 Nágrannavarsla verði efld til dæmis með fræðslubæklingi. 
Ábyrgð: Bæjarstjóri 
Tími: Haustið 2010  
 

Umhverfis- og skipulagsmál 
Umhverfismál eru mikilvægur þáttur í velferð íbúanna. Snyrtilegt, vel skipulagt umhverfi þar 
sem tekið er mið af kröfum um sjálfbæra nýtingu auðlinda eykur ánægju íbúanna og gerir 
okkur kleift að skila auknum verðmætum til komandi kynslóða. Mikilvægt er að efla vitund 
almennings umhverfisvernd og náttúruverndarmál. Snyrtilegt og vel frá gengið umhverfi 
hvetur til góðrar umgengni. 
 
Verkefni: 

 Gerð verði áætlun um umhverfismál sem taki mið af Staðardagskrá 21. Áætlunin 
verði unnin í samráði við íbúa bæjarins. 
Ábyrgð: Umhverfisnefnd. 
Tími: Fyrir vorið 2011. 

 Gert verði átak í meðhöndlun og förgun sorps í sveitarfélaginu. Áhersla verði lögð á 
að styrkja markmið sjálfbærrar þróunar um endurnotkun og endurnýtingu. 
Ábyrgð: Umhverfisnefnd. 
Tími: Vor 2011. 

 Áfram verði unnið að gróðursetningu og skógrækt með sérstakri áherslu á að 
viðhalda og hlúa að þeim trjágróðri sem fyrir er. Skógrækt og gróðursetning skapa 
hlýlegt og gott umhverfi til útivistar. 
Ábyrgð: Umhverfisnefnd/grunnskólinn/vinnuskólinn. 
Tími: Alltaf virkt á hverjum tíma. 

 Fræðsla um umhverfismál. Staðið verði að almennu fræðsluátaki um umhverfismál í 
sveitarfélaginu með sérstaka áherslu á fræðslu til barna og ungmenna. 
Ábyrgð: Umhverfisnefnd í samvinnu við skólana. 

 Fjölskyldudagur við hreinsun og fegrun bæjarins verði árlegur viðburður í samvinnu 
við félagasamtök. 
Ábyrgð: Umhverfisnefnd í samvinnu við heilbrigðisfulltrúa og lögreglu. 
Tími: Maí 2010 og síðan árlega. 

 Sveitarfélagið leggi metnað í að halda húsnæði á sínum vegum snyrtilegu útlits með 
reglubundnu viðhaldi og gangi þannig á undan með góðu fordæmi við að gera bæinn 
snyrtilegan ásýndum. 
Ábyrgð: Skipulags- og byggingarnefnd. 
Tími: Árlega yfirfarið. 

 Sveitarfélagið leggi metnað í að halda gatna- og stígakerfi snyrtilegu útlits með 
reglulegu viðhaldi og endurnýjun yfirborðs. 
Ábyrgð: Skipulags- og byggingarnefnd. 
Tími: Er virkt, árlega yfirfarið. 

 Vatns- og frárennslismál séu alltaf  til fyrirmyndar og séð um eðlilega endurnýjun 
lagna. 
Ábyrgð: Skipulags- og byggingarnefnd. 
Tími: Er virkt, yfirfarið árlega. 

 Árlega séu veittar viðurkenningar fyrir snyrtilegustu garða og umhverfi við 
íbúðarhúsnæði og fyrirtæki í sveitarfélaginu. 
Ábyrgð: Umhverfisnefnd.  
Tími: Árlega í júlí. 

 
Skipulagsmál 
 
Verkefni 

 Ávallt séu tiltækar upplýsingar um lausar byggingarlóðir og séu þær til staðar á 
heimasíðu Sveitarfélagsins Garðs. 
Ábyrgð: Skipulags- og bygginganefnd. 
Tími: Er virkt, viðhalda. 

 

Húsnæðismál 
Öruggt húsnæði við hæfi er nauðsynlegt öllum, einstaklingum og fjölskyldum. Sveitarfélagið 
Garður stuðli að því að einstaklingar og fjölskyldur eigi kost á húsnæði sem samrýmist 
þörfum þeirra og greiðslugetu. Þetta verði gert með fjölbreyttu lóðaframboði og hæfilegu 
framboði á leiguhúsnæði. 
 
Verkefni 

 Mörkuð verði skýr stefna varðandi íbúðir í eigu sveitarfélagsins, stefnt verði að því að 
framboð á félagslegu leiguhúsnæði verði í samræmi við þörf. Skýrt sé hvaða hópar 
njóta forgangs vegna húsnæðis á vegum sveitarfélagsins. 
Ábyrgð: Fjármála og rekstrarsvið. 
Tími: Er virkt, endurskoðað árlega. 

 Þjónusta varðandi húsnæðismál sé góð og skilvirk, gætt sé fyllsta jafnréttis og 
trúnaðar í samskiptum við einstaklinga og fjölskyldur. 
Ábyrgð: Fjármála og rekstrarsvið. 
Tími: Er virkt, viðhalda. 


